
Tilbakebetaling av oppteke startlån 2016  
 
Saksopplysingar: 
Bakgrunn 

I budsjettet for 2016 vart det vedteke at Radøy kommune skulle ta opp lån i Husbanken til vidare 
utlån med kr 3.000.000,-. Lånet vart utbetalt frå Husbanken i april 2016. 

I løpet av 2016 har uvanleg mange startlån vorte ekstraordinært innfridde. Pr utgangen av juli er det 
såleis innfridd lån for kr 3,3 mill. I tillegg vart det overført ca 2 mill frå 2015 til vidare utlån i 2016. 
Dette gir at det er «disponibelt» ca 7,3 mill til utbetaling av startlån i 2016. 

Etterspurnaden etter startlån har vore litt svakare i 2016 enn i 2015. I 2015 vart det totalt handsama 
20 søknader. Så langt i 2016 har det vorte handsama elleve søknader. To av desse var innsendt i 
2015, men vart av ulike årsaker først ferdig handsama i 2016. 

Det er gitt tilsegn om tre nye startlån i 2016, og det er samla utbetalt kr 1 mill.  

Ein søknad er under handsaming, medan dei resterande sju har fått avslag. Av desse er fire utanfor 
målgruppa, dvs søkjarane vert ikkje rekna som varig  vanskelegstilte økonomisk.  
Tre søknader er innafor målgruppa, men har søkt om fullfinansiering ved startlån, noko Radøy 
kommune ikkje gir.  

Det er ikkje råd å meina noko om kor mange søknader det kjem resten av året. Husbanken har 
etablert ei ordning for å søkja startlån på nett, og dei siste to søknadene har kome via Husbanken si 
nettside.  

Utan å nytta årets lånemidlar frå Husbanken, kan vi låna ut ytterlegare 4,3 mill til startlån i 2016, dvs 
om lag 10 tilsegner. Til samanlikning vart det i 2014 gitt 12 tilsegner om startlån og i 2015 seks 
tilsegner.   
 
Samla sett vurderer rådmannen det slik at vi har langt meir midlar tilgjengeleg enn det som trengst i 
2016. Rådmannen ønskjer difor å betala attende lånet teke opp i Husbanken i 2016, kr 3.000.000. 
Tilbakebetaling vert gjort 3.10.2016. 

 

 



Rådmannen sitt framlegg til vedtak: Oppteke lån i Husbanken til vidare utlån i 2016, kr 3.000.000 
vert betalt attende til Husbanken 3.10.2016.  

 
 
 

Formannskapet i Radøy - 071/2016 
FS - handsaming: 
Formannskapet vedtok samrøystes rådmannen si tilråding. 

 

FS - vedtak: 
Oppteke lån i Husbanken til vidare utlån i 2016, kr 3.000.000 vert betalt attende til Husbanken 
3.10.2016. 

 
 

Kommunestyret i Radøy - 049/2016 
KS - handsaming: 
Kommunestyret vedtok samrøystes formannskapstilrådinga. 

 

KS - vedtak: 
Oppteke lån i Husbanken til vidare utlån i 2016, kr 3.000.000 vert betalt attende til Husbanken 
3.10.2016. 

 
 
 


